
Aditikritam Malayaja Stotram

ಅದಿತಿಕೃತಂ ಮಲಯಜಾಸ್ತೋತ್ರಂ

ಅದಿತಿರುವಾಚ .

ಯಾ ಶಕ್ತಿರಂತರ್ಜಾಗರ್ತಿ ಲೋಕಾನಾಂ ಪ್ರಾಣರೂಪಿಣೀ .

ಯಾ ಪುನರ್ಜೀವನಾಖ್ಯಾ ಸ್ಯಾತ್ ತಾಂ ತ್ವಾಹಂ ಶರಣಂ ಗತಾ ..೫೫..

ಗಾಯಂತಿ ಶ್ರುತಯೋ ನಿತ್ಯಂ ತೀರ್ಥರೂಪಾಂ ಮರುದ್ವೃತಾಂ .

ತಾಂ ತ್ವಾಮಖಿಲತತ್ತ್ವಾರ್ಥಾಂ ಮಾಹೇಯೀಮಾಶ್ರಯೇ ಶ್ರಿಯಂ ..೫೬..

ಹೇತುರಾದಾವಶೇಷಸ್ಯ ಜೀವನತ್ವೇ ವ್ಯವಸ್ಥಿತಾ .

ಮೃತ್ಯುಃ ಪ್ರಾಣಭೃತಾಂ ಭೂಯೋಯದಂಶೇನ ಪ್ರವರ್ತಿತಃ ..೫೭..

ಅನಾದಿಶಕ್ತಿರವ್ಯಗ್ರಾ ನಿಗ್ರಹಾನುಗ್ರಹಕ್ಷಮಾ .

ಸಾ ತ್ವಂ ಲೋಕಹಿತಾಯೈವ ಜಾತಾ ಹಿ ಮಲಯಾತ್ಮಜಾ ..೫೮..

ಮಂತ್ರಶಕ್ತಿಂ ಪ್ರಶಂಸಂತಿ ಸಂತಃ ಕರ್ಮಕಲಾಂ ಪುನಃ .
ತ್ವಮೇವ ಫಲದಾ ಲೋಕೇ ತೀರ್ಥಮಾತರ್ನಮೋಽಸ್ತು ತೇ ..೫೯..

ಶಿವಃ ಶಿವಾನ್ವಿತೋ ಭೂರಿ ತಪಸಾಽಽರಾಧ್ಯ ಮಾಧವಿ .

ತ್ವಾಮೇವ ಲಬ್ಧವಾನಾದೌ ತಸ್ಮಾತ್ತ್ವಾಂ ಶರಣಂ ವ್ರಜೇ ..೬೦..

ಮಾಲೇಯೀ ಮಲಯಾನಂದಾ ಗಂಗಾ ಭಾಗೀರಥೀತಿ ಚ .

ಘೃತಧಾರಾ ಪರುಷ್ಣೀತಿ ಪಠ್ಯಸೇ ತ್ವಂ ಪುರಾತನೈಃ ..೬೧.. (ಪಯೋಷ್ಣೀತಿ?)
ಪ್ರಸೀದ ಮಲಯಾನಂದೇ ತಾಮ್ರೇ ಮಾತಃ ಪ್ರಸೀದ ಮೇ .

ಅಬ್ಧಿಪತ್ನಿ ನಮಸ್ತುಭ್ಯಂ ನಮಸ್ತುಭ್ಯಂ ನಮೋ ನಮಃ ..೬೨..

ಇತಿ ತಾಮ್ರಪರ್ಣೀಮಾಹಾತ್ಮ್ಯೇ ಅಷ್ಟಾವಿಂಶಾಧ್ಯಾಯಾಂತರ್ಗತಂ
ಅದಿತಿಕೃತಂ ಮಲಯಜಾಸ್ತೋತ್ರಂ ಸಂಪೂರ್ಣಂ .

ತಾಮ್ರಪರ್ಣೀಮಾಹಾತ್ಮ್ಯ .ಅಧ್ಯಾಯ ೨೮/೫೫-೬೨..

tAmraparNImAhAtmya . adhyAya 28/55-62..

